
Klúbburinn Geysir er opinn alla virka daga frá kl. 09.00 - 16.00,  
nema föstudaga er lokað kl. 15.00. 

Fyrsta fimmtudag hvers mánaðar er opið til kl. 21.00 

Framundan í októberFramundan í októberFramundan í októberFramundan í október 

Húsfundir! 
Húsfundir eru haldnir tvisvar í 

viku, mánudaga kl. 09:30 og mið-
vikudaga kl. 13:00. Ef félagar vilja 
hafa áhrif og koma sjónarmiðum 

sínum á framfæri eru húsfundir rétti 
vettvangurinn til að taka þátt í 

mótun starfsins.  
Allir að mæta!!! 

Deildarfundir 
Fundir í deildum eru haldnir á hverjum 
degi kl. 9.30 og 13.00 þar sem farið er 
yfir verkefni sem liggja fyrir hverju 
sinni. Við hvetjum félaga til mæta á 

þessa fundi.  

Félagar munið að skrá ykkur í 
hádegismat fyrir klukkan 

10.00 

Fimmtudagur 7. október 
Opið hús til kl. 21.00. 

J  
Laugardagur 9. október verður farið í 
göngu í tilefni alþjóða geðheilbrigðis-
dagsins. Hist verður í Skipholti klukk-
an 13.15 og göngum þaðan niður á 
Hlemm. 
   J  
Þriðjudaginn 26. október koma Jan 
og Iris frá Stokkh./Annika frá Malmö  
   J  
Miðvikudaginn 27. október verður 
farið klukkan 15:00 í Þjóðminjasafnið. 
Ókeypis aðgangur. 

Sýndum mynd um Fountain 
House á opnu húsi 

Stokkhólmsfarar á 
fullu í undirbúningi 

Vinnu– og námsferð í Fontänhuset í 
Stokkhólmi stendur yfir frá 2. til 9. okt. Í 
ferðinni eru sex félagar, tveir starfsmenn 
og tveir stjórnarmenn. Hópurinn mun taka 
þátt í daglegum verkefnum í klúbbnum. 
Til undirbúnings hafa verið vikulegir 
fundir sem hafa tekist vel í alla staði. 
Einnig var tekið létt sænskunámskeið. Til 
frekari undirbúnings hafa félagar verið að 
skoða verkefni sem þeir munu sinna í 
Stokkhólmi. Hér að ofan má til að mynda 
sjá þau Andreu og Steina, en þau eru í 
Stokkhólmshópnum. Við óskum öllum 
hópnum góðrar ferðar til Svíaríkis. 

Á opnu húsi sem haldið var í byrjun 
september var sýnt myndband um 
Fountain house í Bandaríkjunum, en 
þangað rekur hreyfing sú, sem kennd er 
við Fountain house, upphaf sitt. 

Áttunda Evrópurráðstefna Fountain 
house var haldin í Malmø í Svíþjóð dag-
ana 15. til 18. september síðastliðinn. 
Fjórir fulltrúar frá Geysi fóru á ráð-
stefnuna; stjórnarmaður, framkvæmda-
stjórinn og tveir félagar. Mörg málefni 
sem varða klúbbhúsahreyfinguna voru til 

Áttunda Evrópuráðstefna  
Fountain house í Malmø 2004 

umræðu: Meðal mikilvægra mála sem áttu 
hug ráðstefnugesta voru menntamál og 
sérstaða Evrópu- og Norðurlanda í ljósi 
alþjóðlegs samstarfs. Hér að ofan eru 
nokkrar svipmyndir frá ráðstefnunni, sem 
þótti takast í alla staði mjög vel. 



 

Athugið!  
Klúbburinn Geysir hefur fengið 

nýtt netfang:  
kgeysir@kgeysir.is 

og  
fax: 551-5136 

Ingrid Kuhlman frá Þekkingarmiðlun ehf. 
hélt námskeið í vinnuviðtalstækni og 
undirbúningi fyrir vinnumarkað dagana 
27. og 29. september. Námskeiðið var vel 
sótt, sem var bæði fræðandi og skemmti-
legt og nýtist þeim félögum vonandi vel, 
sem sett hafa sér það markmið að komast 
á vinnumarkað.   

Námskeið um atvinnuviðtöl og 
undirbúning fyrir vinnumarkað 

Stjónarfundur var haldinn 21. september 
síðast liðinn. Fjallað var  um Evrópuráð-
stefnu Fountain house 15.-18. september 
og vel var látið af henni. Anna 
Valdemarsdóttir, sagði að hæst hefðu 
borið hugmyndir um að Evrópa og 
Norðurlönd skapi sér eigin hugmyndir 
um klúbbhúsið vegna ólíks menningar-
bakgrunns. Jafnvel að Evrópa kæmi sér 
upp sérstöku ICCD vottunarferli. Á móti 
var bent á að þetta mundi sundra hreyf-
ingunni. Anna lýsti sig andvíga slíkum 
hugmyndum.  
  Sýnd voru póstkort sem klúbbhúsið í 
Stokkhólmi hafði látið gera til að kynna 
húsið. Slíkum póstkortum var síðan 
komið fyrir á hinum ólíkustu stöðum. 
Kortin eru gefins. 
  Fjallað var um, að brunavarnir mundu 
reynast kostnaðarsamari frá fyrra tilboði 
vegna þess að fleiri brunaskynjara þyrfti 
að setja upp í húsinu. Ekki er talið 
reynast erfitt að ráða við þann kostnað. 
  Fjallað var um væntanlega úttekt ICCD 
á klúbbnum. Útskýrt var hvernig sú úttekt 
færi fram. Sagt var frá því að Kevin 
Bradley kæmi frá Genesis klúbbnum 
(“post site visit”) í lok október eða byrjun 
nóvember til að meta framgang fram-
kvæmdaáætlunar Geysis.  
  Rætt var um aðgengismál og umsókn í 
framkvæmdasjóð fatlaðra vegna lyftu 
innanhúss.  
Nokkrar hugmyndir komu fram um nýja 
stjórnarmenn og það, að eldri stjórnar-
menn gengdu nokkurs konar bakvarða-
hlutverki. Stjórnarmenn sætu því aðeins í 
tvö ár og settust að því búnu í téða bak-
varðasveit.  
        

Nýtt Ráðning til reynslu starf  

Rósamunda Rúnarsdóttir hefur tekið við 
RTR starfi hjá Félagsþjónustunni. Hún 
verður í níu mánuði í því starfi sem um 
ræðir. Kári Ragnars hefur tekið við fyrra 
RTR starfi Rósamundu sem var í Íslands-
banka. Kári mun starfa hjá Íslandsbanka 
næstu sex mánuði. Kári er í fyrsta skipti í 
RTR starf.  Hann hefur nú þegar getið sér 
góðs orðstírs og unnir hag sínum hið besta  
hjá Íslandsbanka. 

Öflugt starf í Geysi: 

Stjórnarfundur  
 

Kynningar fyrir nýja félaga 
eru  

á þriðjudögum og fimmtu-
dögum  

frá kl. 10.00 til 12.00 

1. september var fjallað um alþjóða 
geðheilbrigðisdaginn sem verður haldin 
þann 9. október. Þemað verður “Tengsl 
milli líkamlegrar og andlegrar heilsu”. 
6. september Geysir heldur upp á afmæli 
sitt. Fjallað var um, að hugsanlega koma á 
reykingum utanhúss og var í því 
augnamiði keypt stubbahús, en beðið var 
með að setja það upp á meðan að 
framkvæmdir eru utandyra. 
8. september var fjallað um  að 
nauðsynlegt væri að setja upp skilti 
utanhúss vegna framkvæmda þar. 
13. september var fjallað um það að 
rafvirki væri komin til að setja upp 
eldvarnarkerfi.  
15. september var umræða um 
Hugbótarfund, sem var haldinn á 
mánudeginum áður.  
20. september kom hugmynd um það að 
halda íslenskunámskeið fyrir félaga. Það 
yrði kennt af  félaga.  
22. september var fjallað um Alþjóðlega 
Geðheilbrigðisdaginn sem haldin verður 
laugardaginn 9. október. Búið er að móta 
dagskrá fyrir daginn. Klúbbnum stendur 
til boða að hafa kynningarbás og var vel 
tekið í þá hugmynd.  
27. september var rætt um 
samfélagsþjónustu í klúbbnum. Við lestur 
viðmiðunarreglu var rætt um það, sem 
lýtur að sameiginlegri ábyrgð og hlutverki 
starfsfólks og félaga. Tilkynnt var um 
námskeið um atvinnumál sem væri 
samdægurs og þann 29. september 
næstkomandi. Tóta sagði frá því að búið 
væri að setja upp bókhaldskerfi í 
eldhúsinu. Fólk var hvatt til að huga að 
undirbúningi Geðheilbrigðisdagsins og 
skrifa greinar í blöðin. Ákveðið var að 
fara í Þjóðminjasafnið, þegar Svíar koma í 
heimsókn til okkar. Einnig var ákveðið að 

Fréttir af húsfundum  
í september 

Samningur undirritaður vegna 
sölu á geisladiski til styrktar 

Þriðja september sl. var undirritaður 
samningur milli Klúbbsins Geysis, South 
River Band og Ístal ehf um símsölu á 
geisladiski til styrktar Geysi. Salan er 
þegar hafin og fer mjög vel af stað að 
sögn Skúla Sævarsonar lengst til hægri á 
myndinni hér að ofan sem tekin er við 
undirritun samningsins. Aðrir á myndinni 
eru Jóhanna María Eyjólfsdóttir stjórna-
formaður Geysis og fulltrúi South River 
Band sem skrifaði undir fyrir hönd S.R.B.  

hafa kvöld fyrir gamla félaga í nóvember  
og bíða með konukvöldið. 
29. september kom fram að bókhald er 
komið í tölvukerfið. Einnig kom fram að 
það vantaði stöðu á kassa. Sagt var frá 
því, að undirbúningur stendur yfir vegna 
Stokkhólmsfarar og möppu sem skal vera 
búin til að því tilefni. Búa þarf til 
auglýsingu vegna geðheilbrigðisdagsins.   


